
ABSTRACT 
The article analyzes the history of irrigation networks in cultural and economic 

microdistricts in the territory of Uzbekistan. 
Keywords: Itina M.A., Baratov S.R., Rakhmanov U.V., Matrasulov Sh., Sadullayev B., 

Rakhimov Sh., Mukhamedjanov A., Valiyev O.S. Buryakova E.V., Sagdullayev A.S., Askarov A., 
Abdullayev B., Khuff D., Shaydullayev Sh.B., Zadneprovsky Yu.A., Uzbekistan, Amudarya, 
Zarafshan, Chirchik, Siyab, Naryn, Karadarya, Sherabadarya, Yakke-Parsan-2, Khumbuztepa, 
Chardara, Kumrabad, Lolazar, Saray, Shurab, Djarkutan, Kuchuk, Talashkan-1, Eylatan, Bazarkala. 

 
КИРИШ ВА ДОЛЗАРБЛИГИ  
Ўзбекистон тарихида мил.авв.X-V  асрлар темир даври атамаси адабиётлар 

саҳифасидан ўрин олган. Баъзи адабиётларда мазкур тарихий давр архаик номи хам 
кузатилади. Мазкур тарихий давр жамиятида кечган бирқатор сифат ва миқдорий жиҳатлари 
билан бронза давридан фарқлаш холати анча кенг, аммо бронза  даври ахолиси хўжалик 
соҳаларида эришган натижалари Темир даври ахолиси фаолиятларида ахамияти сақланиб 
қолган. Мазкур мақолада Ўзбекистон маданий-хўжалик микровохаларида  истиқомат қилган 
ахолининг Амударё, Зарафшон, Чирчиқ, Сиёб, Норин, Қорадарё, Шерободдарёлар хадясидан 
қандай даражада фойдаланишини ёритиш назарга олинган. 
МЕТОДЛАР ВА ЎРГАНИЛИШ ДАРАЖАСИ 

Ўзбекистон республикаси вилоятларида турли атамада археологик экспедиция ва 
гуруҳлар томонидан кенг қамровли тарзда олиб борилган археологик тадқиқотлар 
натижаларини қамраб олган нашрларда қайд қилинган тарихий маълумотларни назарий-
қиёсий тахлил асосида ушбу мақола мазмунини ёритиш мумкин. 

Маданий-хўжалик микровохалари Темир даври жамиятини иқтисодий ва этник- 
маданий муносабатларни ривожланишини бронза даври жамиятида кечган муносабатлар 
асосида давом этган. Хоразм экспедицияси ходимлари Жанубий Оролбўйи худудида 
мил.авв.IX-VII асрларда кечган иқтисодий ва этник маданий муносабатлар тарихи 
Хумбузтепа ва Якке-Парсан-2, манзилгоҳида истиқомат қилган аҳоли фаолиятлари билан 
боғланади. Тарихий маълумотларга кўра, илк темир даврига оид Якке-Парсан-2 ёдгорлиги 
ахолиси Оқчадарё ирмоғидан суғорилиш тармоқларини чиқариб, деҳқончилик ва уй 
чорвачилигини ривожлантирган, шу муносабат билан ишлаб чиқариш хўжалигини доимий 
касб-корига айлантирганлар.   [1-С.107-129.] 

Мил.авв. VII асри иккинчи ярмида воҳа аҳолиси томонидан Туямўйин  худудида 
Амударё сўл соҳили худудига уланган баландликда Хумбузтепа ёдгорлиги милодий  IV 
асргача кулолчилик маркази бўлган. Манзилгоҳ маданий қатламларидан турли вазифани 
бажарадиган кулол идиш-тавоқлар, катта хажмда хумлар (бутун холда) топилган. [2-С.33-
42]. Шу тариқаХоразм воҳасида мил.авв.IX-VII асрларда турар-жойларни иқтисодий-этник 
маданий муносабатларни ривожланишига бўлган омиллар Амударё тараққиётига боғлиқ 
бўлган. Турар-жойларнинг топографик жойлашиши тўғрибурчак шаклда бўлган. Хумбузтепа  
ёдгорлигини топографик жойлашиш холатини ойдинлаштириш имконияти мавжуд эмас, 
Амударё асосий қисмини “дегиш” натижасида асосий қисми сақланиб қолмаган, фақат 1 
гектарда қазишма ишлари олиб борилган. Амударёдан суғорилиш иншоотини чиқариб, 
теварак-атрофда зироатчилик билан шуғулланганлар, уларни баландлиги 0,50-0,70 см. Сариқ 
рангда хумлар икки қаватли хумбузларда пиширилган. Якке-Парсан-2 ёдгорлиги Оқчадарё 
хавзасида 2,5 гектар миқдорий жиҳатидан бошқа манзилгоҳлардан ажралиб туради. 
Ёдгорлик уй-хоналари ички қисмидан бронзадан қилинган меҳнат қуроллари ва уларни 
махсус тайёрлайдиган қолип қолдиқлари топилган. Хумбузтепа турар-жойлари ярим ертўла, 
ёғоч устунли шаклда, мудофаа девор билан ўраб олинмаган. Уларни илк темир даврида 
қишлоқ типида ахоли турар-жойлари бўлган деган хулосага келиш мумкин. 

Хоразмнинг Оқчадарё хавзаси географик холатини тасвир қилган  Бухоро вохасида 
фаолият олиб борган Вобкент дарёси Чордара, Қумрабод, каби кичик ҳажмли қишлоқларда 
кечган иқтисодий ва этник-маданий  муносабатлар кечишига омил бўлган. [3-С.531-532]. 

Ўрта Зарафшонда худудида Қўрғонча ва Лолазор манзилгоҳлари илк Темир даврига оид 
бўлиб, уларнинг ривожланишига булоқлар сабаб бўлган [4-С.7-22]. 

Жанубий Сўғд худудида эса илк Темир даврига оид Танхосдарё ва Шўробсойда сув 
таъминоти барқарор бўлганлиги боис Сарой 1,2, Шўроб  каби қишлоқларда ўрнашган ахоли 
хўжаликни барча сохаларини ривожлантиришга бўлган омиллардан фойдаланган [5-С.154-
161]. 

Сурхон вохасида Шерободдарё ва деҳқончилик воҳасида Жарқўтон, Кучук ва 
Талашкантепа ахоли турар-жойларида истиқомат қилган ахоли хўжалик машғулотларини 
олиб боришига Шерободдарё тараққиёти сабаб бўлган. [6-С.55) 7-С 19-20. 8-С 97-98]. 

Археологик тадқиқотлар натижаларига оид Фарғона водийсида Қорадарё ва Сўх 
дарёлари сув таъминоти барқарор бўлганлиги боис, Далварзин, Эйлатан қалъалари ахолиси 
кундалик амалий машғулотларида сунъий суғорма деҳқончилик, савдо ва хунармандчилик 
соҳаларини ривожлантирганлар[9-С.199-200. 10.С. 28-45]. 

Шу тариқа Ўзбекистон худудида мил.авв.X-VII асрларда маданий-хўжалик 
микровохалари вужудга келиши, уларда кечган ижтимоий-иқтисодий ва этномаданий 
муносабатлар ривожланишнинг иқтисодий омилларда   дарёлар динамикаси муҳим аҳамият 
касб этган. Шу муносабат билан Хоразм воҳасида Бозорқалъа ва Динғильжа маданий-
хўжалик микровохалар таркиб топган. Амударё сўл соҳили худудида Хива ва Ҳазорасп 
маданий-хўжалик деҳқончилик ваҳолари шаклланган. Бухоро воҳасида эса Чордара ва 
Қумробод, Ўрта Зарафшонда Лолазор, Смараканда, Жанубий Зарафшонда Сарой, Шўроб,  
Сурхон воҳасида Талашкан, Кучуктепа, Қизилтепа, Фарғона водийсида Далварзин ва 
Эйлатан каби маданий-хўжалик микровохалари марказлари вужудга келган. Мазкур 
қалъалар теварак-атрофни қамраб олган деҳқончилик воҳаларни шахар-давлатлар ҳамда 
диний-мафкуравий марказ марказлар вазифасини бажарган. Жамиятда бошқарув тизими 
вазифасини “Қоҳин” бажарган. 

Илмий холислик, тарихий-хронологик изчиллик, назарий-қиёсий тахлил, мунозара, 
умумлаштириш,  мантиқий хулоса, археология, география, этнография фанлари 
натижаларидан фойдаланилди. 

НАТИЖАЛАР ВА МУҲОКАМА  
Ўзбекистон табиий-иқтисодий регионларда маданий-хўжалик худудлари географик 

холатини намоён қилган ўтроқ ахолининг хўжалик соҳаларида эришган натижалари асосида 
темир даври жамиятининг ривожланиши ахолининг маълум географик худудда 
марказлашиши, табиий ресурслардан уддабурон ва эпчил тарзда фойдаланиши масалаларига 
оид тадқиқотчилар нашрларида ўз маъносини топган. Тадқиқотчилар нашрларда қайд 
қилинган тарихий маълумотларни назарий-қиёсий жиҳатидан тахлил қилинди. Бунда темир 
даврида кечган ижтимоий-иқтисодий ва этник маданий муносабатлар тарихий-географик 
худудларда нотекис ривожланиши, географик хусусият, ижтимоий-иқтисодий ва 
этномаданий омиллар тахлил қилинди. Шу маънода қуйидаги натижалар ойдинлаштирилди. 

Ўзбекистон маданий-хўжалик худудларида истиқомат қилган ахолининг сернам ва 
серунум текислиги, тоғ олди этакларини ўзлаштириш мақсадида сувдан фойдаланиш 
тажрибаси, Амударё, Зарафшон, Чирчиқ, Норин, Шерободдарё, Сурхондарё, Тўполондарё, 
улардан чиқарилган тармоқлари йуналишлар, улар боши, ўртаси ва охирида аждодларимиз 
томонидан бунёд қилинган қалъалар тўғрисида маълумотлар қайд қилинди. 

ХУЛОСА ВА ТАКЛИФЛАР  
Юқорида қайд қилинган тахлил ва натижалар асосида қуйидаги хулоса қайд қилинди. 
-Бронза даври жамиятининг ижтимоий-иқтисодий ва этномаданий муносабатлар 

ривожланиши энеолит даври аҳолиси хўжалик соҳасида эришган натижалари асосида 
нотекис ривожланиши Устюрт, Қуйи Амударё, Зарафшон водийси қуйи хавзаси худудларида 
давом этган. 

-Мил.авв.Х-V асрларда Ўзбекистон маданий-хўжалик худудларда жамиятнинг 
ижтимоий-иқтисодий ва этник маданий ривожланишида туб ўзгаришлар содир бўлган. 
Мазкур тарихий даврда аждодларимизнинг сернам ва серунум текислигини ўзлаштирилиши 

кенг тус олганлиги боис, маданий-хўжалик микровохалари, уларнинг марказлари турар-
жойлар жамиятни ривожланиши мезони бўлган. Шу жиҳатларни инобатга олиб қуйидаги 
таклифлар илгари сурилди: 

-Темир даври жамиятининг иқтисодий-маданий ривожланишига бўлган омилларни 
географик хусусият асосида ўрганиш; 

-Темир даври жамиятида ижтимоий-иқтисодий ва этномаданий муносабатларни бир 
маромда маданий-хўжалик худудларида бир маромда ривожланмаганлигини тахлил қилиш. 

-Мазкур тарихий давр жамиятининг ривожланиш натижалари-илк давлатчилик 
шакли-шахар-давлатнинг вужудга келиши ва ривожланиш тарихини ёритиш каби таклифлар 
қайд қилинди. 

